
T@ herinandro lasa teo dia nitsidika ny toby fanavotana sokatra na SOS Tortoise 
Sanctuary tany Mangily any @ faritra atsimon'ny nosy ny Mpanolotsaina momba ny 

serasera sy ny ny Kolotsaina avy ao @ Masoivoho amerikanaina, Atoa Brett Bruen, 
mba hijery ifotony ireo toe-draharaha manodidina ny fitrandrahana an-tsokosoko 
ireo  biby arovana ireo. Fantatra t@zany àry fa sokatra miisa 4000 no tratra tao 

anatin'ny entan'ny mpanondrana an-tsokosoko avy any Malaysia sy Thailand volana 
vitsivitsy lasa izay. Mbola ampahany @ olana misy ihany anefa izany araka ny 

voalazan'ireo tompon'andraikitra tany an-toerana. Anarivony maro ny sokatra misy 
mangalatra mba hatao sakafo eto madagasikara. Nandringana be io karazam-biby 

io mihitsy izany toe-javatra izany. Nanambara moa Atoa Brett Bruen fa hiezaka ny 
Masoivoho amerikanina hanampy ity ivotoerana miaro ny sokatra ity @ alalan'ny 
fanomezana vaovao sy tahirikevitra azo zaraina sy hanentanana ny olona any an-

toerana mikasika ny mahasarobidy ny sokatra amin'ny lafin'ny tontolo iainana. 

 


